
“Azərbaycan bütün dünya birliyinin ona məxsus 

hesab etdiyi ərazilərini özünə qaytarıb”
İki gün əvvəl Rusiya Fede-

rasiyasının Prezidenti Vladimir 
Putinin “Rossiya-24” telekanalına 
verdiyi müsahibədə Qarabağın 
dövri-qədimdən Azərbaycana 
məxsus olması ilə bağlı obyek-
tiv şəkildə səsləndirdiyi fikirlər bir 
daha münaqişənin tarixi və cari 
aspektlərinə nəzər salınmasını zəruri 
edir. Çünki V.Putinin həm böyük qon-
şu dövlətin, həm də ATƏT-in Minsk 
qrupunun həmsədri olan ölkənin 
rəhbəri olması baxımından onun 
münaqişə mövzusunda söylədikləri 
mötəbər istinad kimi dünya üçün çox 
mühüm əhəmiyyət daşıyır. 

İşğal faktı ilə bağlı acı reallıq bun-
dan ibarət idi ki, bütün dünya Qara-
bağ ərazilərinin Azərbaycana məxsus 
olduğunu təsdiqləsə də,  
1 milyona qədər qaçqın və məcburi 
köçkün soydaşımız dogma yurd-
yuvasından dərbədər düşsə də, 
təcavüzə məruz qalan torpaqların 
dərhal və qeyd-şərtsiz boşaldılma-
sına dair BMT Təhlükəsizlik Şura-
sının dörd qətnaməsi qəbul edilsə 
də, münaqişənin nizamlanması ilə 
bağlı yaradılmış ATƏT-in Minsk 
qrupu üzvlərinin işartı şəklində olsa 
belə, sülhyaratma adı ilə müəyyən 
səyləri sərgilənsə də, işğalçılar nəinki 
Azərbaycan torpaqlarını tərk etmir, 
üstəlik, son dövrlərdə yeni əraziləri 
də işğal etmək niyyətində olduqlarını 
açıq-aydın bəyan edirdilər. 

Ermənistanın “Sorosun əlaltısı” 
kimi tanınan hərdəmxəyal baş naziri 
Nikol Paşinyan, qondarma “DQR”-ə 
“oğrubaşı”lıq edən cinayətkar Araik 
Arutyunyan və digərləri hədlərini o 
dərəcədə aşmışdılar ki, aşkar şəkildə 
Azərbaycana meydan oxuyur, quldur 
və vecsiz əyyaşlar kimi Şuşada 
şərab içərək rəqs edir, “Qarabağ 
Ermənistandır, nöqtə” – deməklə sülh 
danışıqlarını heçə endirir, atəşkəs 
rejimini bilərəkdən pozaraq, hər 
gün təmas xəttində qarşıdurma-
nı kəskinləşdirirdilər. Azərbaycan 
Prezidenti, Silahlı Qüvvələrimizin 
Ali Baş Komandanı İlham Əliyevin 
artıq zərb-məsələ çevrilən “Qarabağ 
Azərbaycandır, nida işarəsi” cava-
bı ilə əvvəlcə diplomatik nokdaun 
vəziyyətinə düşən, ardınca isə Vətən 
müharibəsinə qalxan müzəffər ordu-
muzun uğurlu əks-hücum əməliyyatı 
ilə hərbi-siyasi nokaut halı keçirən 
Ermənistan rəhbərliyi indi artıq başını 
tamamilə itirmişdir. Onun “naşatır 
spirti” qoxlamaqla özünə gəlib-
gəlməyəcəyi isə hələ bəlli deyil.

Şübhəsiz ki, təcavüz faktı ilə 
barışmayan Azərbaycanın səbr 
kasası daşırdı. Nəhayət, sent-
yabrın 27-də qarşı tərəfin növbəti 
təxribatından dərhal sonra Milli Ordu-
muz əks-hücuma keçərək, düşməni 
yerində oturtdu, şəhər, qəsəbə və 
kəndlərimizi cinayətkar rejimin işğa-
lından, quldur və terrorçu dəstələrinin 
işğalından azad etdi. Cəmi 44 gün 
çəkən qanlı döyüşlərin sonunda 
qoşunlarının darmadağın edildiyini, 
Füzuli, Cəbrayıl, Qubadlı, Zəngilan 
şəhərlərinin, xüsusilə Şuşanın və 
digər böyük ərazilərin, mühüm strateji 
yüksəkliklərin əldən getdiyini görən 
Ermənistan rəhbərliyi diz çökərək, 
təslim sənədinə imza atmağa məcbur 
oldu. 

İndi özünün halal haqqına qo-
vuşan Azərbaycan böyük qələbə 
əhval-ruhiyyəsindədir. Erməni vandal-
larının dağıdıb yaman günə qoyduğu 
ərazilərin bərpası planlarını reallaş-
dırmağa başlayır. Ermənistanda isə 
siyasi “temperatur” şkalası, necə 
deyərlər, kəlləçarxca qalxıb. Yerevan 
etiraz nümayişləri ilə çalxalanır, par-
lament didişmələri, istefa tələbləri bu 
ölkəni iflic duruma salıb. Ermənilər, 
xüsusilə də ölkələrində siyasi xaosun 
daha da dərunləşməsində maraqlı 
olan anti-Paşinyan qüvvələr üç ölkə 

rəhbərlərinin döyüşlərin dayandırılma-
sını, möhkəm sülhə nail olunmasını 
şərtləndirən məlum bəyanatını guya 
tanımaq istəmir, müharibənin davam 
etdirilməsi ilə bağlı sərsəm çağırış-
lar irəli sürürlər. Belə bir məqamda 
 Vladimir Putinin “Rossiya-24” te-
lekanalına müsahibəsi, sözün əsl 
mənasında, erməniləri məyus etdi.

“Ən başlıcası qan tökülməsinə son 
qoymaq mümkün olub”. – Rusiya Pre-
zidenti müsahibəsində bu fikri xüsusi 
vurğulayıb. O, daha sonra xatırladıb 
ki, Azərbaycan ilə Ermənistan ara-
sında danışıqlar əvvəlcə 5 rayonun, 
sonra isə 2 rayonun Azərbaycana 
qaytarılması, Laçın rayonu ərazisində 
dəhliz yaradılması, köçkünlərin öz 
yerlərinə qaytarılması və Dağlıq Qa-
rabağın statusunun tanınması prinsipi 
barədə olub. Vladimir Putin deyib: 
“Əgər biz bu razılaşmaya nail ola 
bilsəydik, müharibə olmazdı”.

Türkiyənin Azərbaycana mənəvi 
və siyasi dəstək verməsi ilə bağlı 
suala cavabında Rusiya lideri deyib: 
“Azərbaycan müstəqil, suveren 
dövlətdir və Azərbaycan özünün la-
zım hesab etdiyi müttəfiqləri seçmək 
hüququna malikdir. Bu məsələdə kim 
ona mane ola bilər?”

V.Putin xatırladıb ki, indiyə qədər 
heç bir ölkə, hətta Ermənistan da 

Qarabağın müstəqilliyini tanıma-
yıb. Beynəlxalq hüquq baxımından 
Azərbaycan bütün dünya birliyinin 
ona məxsus hesab etdiyi əraziləri 
özünə qaytarıb. “Bununla əlaqədar 
Azərbaycan ona kömək göstərən hər 
hansı müttəfiqi seçmək hüququna 
malikdir”, – deyə Prezident bildirib. O 
qeyd edib ki, Türkiyəni “beynəlxalq 
hüququ pozmaqda” ittiham etmək 
çətindir. RF Prezidentinin sözlərinə 
görə, əsrlər boyu Rusiya-Türkiyə 
münasibətlərinin dramatik tarixini 
Rusiyada xatırlayırlar. Əksər Avropa 
xalqlarının bir-biri ilə münasibətləri 
bundan heç də az gərgin olmayıb. 
Fransa ilə Almaniya buna nümunədir: 
vaxtilə dəfələrlə vuruşublar, indi 
isə NATO çərçivəsində müdafiə və 
təhlükəsizlik missiyalarını birlikdə 
həyata keçirir, Avropa İttifaqı 
çərçivəsində əməkdaşlıq edirlər: 
“Onlar bütün bu çətinliklərin üstündən 
keçiblər və öz xalqlarının gələcəyi 
naminə hərəkət edirlər. Bəs biz 
Qara dəniz regionunda nə üçün belə 
hərəkət edə bilmərik?”

“Belə bir təhlükə yoxdurmu ki, 
Ermənistanda hakimiyyətə gələcək 
insanlar imzalanmış bəyanatı yerinə 
yetirməkdən imtina edərlər?” – sua-
lına cavabında V.Putin bildirib ki, bu, 
onlardan ötrü intihara bərabər böyük 
səhv olardı, “ümidvaram ki belə olma-
yacaq”.

RF Prezidenti müsahibəsində 
Ermənistanda yeni rəhbərliyin 
hakimiyyətə gəlməsinə ölkəsinin 
münasibəti məsələsinə də aydınlıq 
gətirib: “Mən belə hesab etmişəm və 
yenə belə hesab edirəm ki, yetərincə 
mürəkkəb vəziyyətdə, döyüş 
əməliyyatları həddində olan ölkədaxili 
siyasi həyatı və hakimiyyəti küçənin 
köməyi ilə təşkil etməyi özünə rəva 
görə bilməz, bunun axırı heç yaxşı 
olmaz”. 

Müsahibədə problemə olduq-
ca düzgün yanaşma, obyektiv 
təhlil və münaqişə tərəflərinin sa-
bahkı münasibətlərinə, qonşuluq 
perspektivlərinə nikbin baxış diqqət 
çəkir. Qafqazda sülh və təhlükəsizlik 
üçün zəmin yaradan hər bir addım 
Azərbaycanda lazımınca alqışlanır 
və Prezident İlham Əliyevin atdığı 
bütün addımlar özündə ölkəmizin sülh 
proseslərinə layiqli töhfələr vermək 
əzmini ehtiva edir.

Əli NƏCƏFXANLI,  
“Xalq qəzeti” 

Otuz il idi ki, Azərbaycanın əzəli torpaqlarının 20 faizi mənfur 
erməni silahlı qüvvələrinin işğalı altında idi. Nankor qonşularımız 
beynəlxalq hüquq normalarına zidd olaraq təkcə keçmiş Dağlıq 
Qarabağ Muxtar Vilayətinin rayonlarını Azərbaycandan ayırma-
mış, həmçinin o əraziyə aid olmayan 7 rayonumuzu da qəsb 
etmiş, bufer zonası adı altında öz əllərində saxlamış, vandallıq 
edərək dağıtmış, necə deyərlər, daşı daş üstündə qoymamışdılar. 

Erməni xalqı öz 
yalanlarının qurbanı oldu 

– Azərbaycan 44 gün davam edən Vətən 
müharibəsində Ermənistan üzərində parlaq 
qələbə qazandı. İşğalçı Ermənistan ağır və 
biabırçı hərbi məğlubiyyətə düçar oldu. Bu, 
məğlubiyyət təkcə düşmənin 30 ildə işğal 
altında saxladığı və artıq özününkü hesab 
etdiyi torpaqları itirməsi ilə bitmir. İşğalçı 
ölkənin məğlubiyyətinin kökləri daha dərin, 
əhatəsi daha genişdir. 

Ən başlıcası, ermənilərin 
məğlubedilməzliyi haqda özlərinin uydurduq-
ları mif darmadağın oldu. Faşizm ideoloqu 
Göbbelsin dediyi kimi, ermənilər bu yalanı 
o qədər təkrarlamışdılar ki, nəinki havadar-
ları, özləri də öz yalanlarına inanmışdılar. 
Njde kimi faşizm cəlladına yalnız faşizm 
düşüncəsini təbliğ edən Ermənistan kimi bir 
dövlətdə heykəl ucaldıla bilərdi. Bu təfəkkürlə 
yaşayan ermənilər işğal etdikləri ərazilərdə 
daşı-daş üstündə qoymamışlar.

Prezident, Ali Baş Komandan İlham 
Əliyevin öz xanımı ilə Füzuli və Cəbrayıl 
şəhərlərinə səfəri çərçivəsində gördüyü van-
dalizm mənzərələrini bu sözlərlə ifadə etməsi 
təsadüfi deyildi: “Bir dənə belə olsun sala-
mat bina qoymayıblar. Bütün dünya erməni 
vəhşiliyinin nə demək olduğunu görməlidir. 
Təkcə Füzuli yox, başqa şəhərlərimiz də bu 
gündədir... Dağıdılmış Füzuli şəhəri erməni 
faşizminin canlı şahididir”. 

Faşizm ideologiyasını təbliğ edən 
Ermənistanın məğlubiyyətinin acı 
nəticələrindən biri də odur ki, onları za-
man-zaman Azərbaycan üzərinə təcavüzə 
şirnikləndirən havadarları bu tükürpədən 
mənzərələrin bütün dünyaya məlum ol-
masından və “erməni yenilməzliyi” mi-
finin dağıldığından ciddi narahatdırlar. 
Azərbaycan ərazilərində bəşəri cinayətlər 
törətmiş Ermənistanın havadarlarının sıra-
sının seyrəlməməsi Azərbaycana düşmən 
dairələrin kefinə soğan doğrayır.

Belə ağır hərbi məğlubiyyətə düçar 
olan istənilən ölkədə ictimai-siyasi mühitin 
gərginləşməsi, cəmiyyətin parçalanması və 
rəhbərin istefası labüddür. Qarşıdurmanın 
son həddi vətəndaş müharibəsidir. Müşahidə 
etdiklərimiz göstərir ki, Ermənistan cəmiyyəti 
ciddi gərginlik, qarşıdurma və daxildən par-
çalanma dövrünü yaşayır. Paşinyanın yaxın 
çevrəsində istefalar artsa da, özü hələ ki, 
kürsüsünü əldən vermir. Səbəbi təkcə inad-
karlıqla bağlı deyil. Paşinyanı hakimiyyətə 
gətirən xarici güclər köməyini ondan indi də 
əsirgəmirlər. Ermənistanda qərbyönümlü və 
Rusiyaya meyilli siyasi qüvvələr, təxminən, 
bərabərdir. Hər iki qüvvəyə xaricdən 

göstərilən siyasi dəstəyin əlamətləri artıq 
görsənir. 

Belə bir vəziyyətdə Ermənistanın 
vətəndaş müharibəsinə sürüklənməsi eh-
timalı yüksəkdir. Kənardan atılan qığılcım 
yetərlidir ki, belə toqquşma baş versin. Amma 
hər iki tərəfi dəstəkləyən xarici mərkəz anla-
yır ki, istədiyi alınmasa Ermənistanı birdəfəlik 
itirəcək. Qarşı-qarşıya dayanan erməni 
toplumu da başa düşür ki, yalnız bir seçimləri 
var: kim onları xilas edəcək, itirdiklərini geri 
qaytarmaqda onlara kömək edəcək. 

Beləliklə, Ermənistanı partlamağa hazır 
olan barıt çəlləyinə bənzədən deputat daha 
sonra deyib:

– Xarici güclərdən hər hansı biri, hər 
an onu partlada bilər. Ermənistanın hərbi 
məğlubiyyətinin ən acı nəticəsi məhz bugün-
kü siyasi böhran, ümummilli depressiyadır. 
Ermənistan Qarabağ münqişəsində haqsız 
tərəf olduğundan əvvəldən məğlubiyyətə 
məhkum idi. Bu xalq sərsəm ideyanın girovu-
na çevrilməklə müstəqilliyini qismən itirmişdi. 
İndi isə asılı olduqları iki mərkəzdən birini 
seçməklə suverenliklərinin tamam itirilməsi 
ehtimalı yüksəkdir. 

Nəhayət, Ermənistan adlı forpost dövlət 
və sərsəm erməni cəmiyyəti təkcə hərbi 
məğlubiyyətinin deyil, həm də öz yalanla-
rının, gerçək olmayan istəklərinin acısını 
artıqlaması ilə dadır. Ermənilər o qədər yalan 
danışıblar ki, indi onların dediklərinin nə 
dərəcədə gerçək olduğunu havadarları da 
anlamaqda çətinlik çəkirlər. Belə olmasaydı, 
Ermənistanın illər boyu arxalandığı Rusiya-
nın dövlət başçısı Putin bu gün açıq şəkildə 
deməzdi ki, Qarabağ həmişə Azərbaycanın 
olub, bu gün də onundur.

Hazırladı: R.TAHİR, 
“Xalq qəzeti”

Milli Məclisin deputatı Ülvi Quliyev Qarabağ savaşında işğalçı Ermənistanın 
biabırcasına məğlub olmasını mediaya açıqlamasında ümumi şəkildə belə 
dəyərləndirib: “Öz yalanlarının qurbanı olan millət”. Deputat aşağıdakıları 
bildirib:

Qarabağ yenidən 
cənnətə çevriləcək 

Bundan sonra Prezident və birinci xanım 
Cəbrayılda oldular. Ali Baş Komandan 
Cəbrayılda üçrəngli bayrağımızı qaldırdı. 
Azərbaycanın qalib lideri mənfur erməni 
qüvvələrinin dağıdıb viran qoyduğu 
Cəbrayılı xalqımıza və bütün beynəlxalq 
ictimaiyyətə göstərək bildirdi ki, bizim necə 
bir yaramaz düşmənlə üz-üzə olduğumuzu 
qoy hamı görsün. Prezidentin təqdim etdiyi 
kadrlardan gördük ki, vaxtilə rayon mərkəzi, 
şəhər olmuş Cəbrayılda bütün binalar 
dağıdılıb, talan edilib. Təbii ki, ermənilərin 
məqsədi azərbaycanlıların bir də bu yerlərə 
qayıtmasına imkan verməmək olub. Dövlət 
başçısı isə bəyan etdi ki, biz bu yerlərdə 
əbədi yaşayacağıq. Üstəlik, mənfur ermənilər 
tərəfindən dağıdılmış nə varsa, hamısını 
bərpa edəcəyik: “İndi bütün dünya görəcək 
Cəbrayıl şəhərini nə günə salıblar”.

Prezident İlham Əliyev bəyan etdi ki, 
Cəbrayılda dağıdılmış infrastrukturun, 
evlərin, binaların, məktəblərin, ictimai 
binaların hamısı qeydə alınır, düşmənlər 
bu barbarlıqlarına görə cavab verəcəklər: 
“Beynəlxalq məhkəmələrdə cavab verəcəklər. 
Mən demişəm, bir daha demək istəyirəm 
ki, beynəlxalq qurumlar gələcək, ekspertlər 
gələcək, bütün ziyan hesablanacaq. Otuz il 
ərzində bizə vurulmuş ziyan hesablanacaq. 
Bu günlərdə Kəlbəcəri dağıdan, meşələri 
qıran, binaları, məktəbləri yandıran düşmən 
onun da cavabını verəcək”.

Ali Baş Komandan elan etdi ki, viran 
qoyulmuş bütün yaşayış məntəqələrimizin, 
eləcə də Cəbrayılın bərpası üçün yeni böyük 
baş plan tərtib ediləcək. Artıq bununla bağlı 
müvafiq göstərişlər verilib. Hər bir şəhər 
üçün xüsusi baş plan tərtib ediləcək. Burada 
inzibati binalar, ictimai binalar, məktəblər, 
tibb ocaqları yaradılacaq. Bütün infrastruktur 

yaradılacaq. Küçələr, parklar, xiyabanlar 
salınacaq. Bütün şəhərlərdə qələbə abidələri 
ucaldılacaq.

Ermənistan işqalçılarını oğru, əxlaqsız, 
vicdansız düşmən adlandıran Prezident 
bildirdi ki, Azərbaycanın parlaq qələbəsi 
təkcə ölkəmizin ərazi bütövlüyünün bərpası 
demək deyil. Bu, həm də xeyir və şər 
qüvvələrin mübarizəsidir. Şər məğlub olub, 
xeyir qalib gəlib: “Azərbaycan xalqı bir daha 
öz böyüklüyünü göstərəcək. Bir daha bütün 
dünyaya sübut edəcəyik ki, biz böyük xalqıq. 
Biz qayıtmışıq, vuruşa-vuruşa qayıtmışıq. 
Heç kim bizə bu torpaqları bağışlamayıb. 
Heç bir beynəlxalq təşkilat təcavüzkara 
təzyiq göstərməyib. Heç kim onlardan tələb 
etməyib ki, BMT Təhlükəsizlik Şurasının 
qətnamələrini icra etsin. Sadəcə olaraq, 
nə hərb, nə sülh, hər şeyi dondurulmuş 
vəziyyətdə saxlamaq, işğalı əbədiləşdirmək, 
bizim tarixi torpaqlarımızın tarixi irsini 
silmək, torpaqlarımızı erməniləşdirmək, 
şəhərlərimizə, kəndlərimizə eybəcər 
erməni adları vermək və bu məsələni 
Azərbaycan xalqının yaddaşından silmək 
idi onların məqsədi. Amma səhv etdilər. 
Dəfələrlə demişəm ki, biz bu işğalla heç vaxt 
barışmayacağıq. Hər bir cəbrayıllı bir arzu 
ilə yaşayırdı ki, öz dədə-baba torpağına 
qayıtsın. Haqq-ədalət zəfər çaldı”.

Azərbaycan liderinin dediyi kimi, Qarabağ 
bizimdir! Qarabağ Azərbaycandır! Heç 
şübhəsiz ki, Azərbaycan Prezidenti bütün 
Qarabağı yenidən abadlaşdıracaq, cənnətə 
çevirəcək. 

Şəmistan ƏLİZAMANLI,  
“Vətənpərvərliyin Təbliğinə Dəstək” 

İctimai Birliyinin sədri

Azərbaycan Prezidenti İlham Əliyev və birinci 
xanım Mehriban Əliyevanın işğaldan azad edilmiş 
Füzuli və Cəbrayıl rayonlarına səfəri uzun zaman 

xatirimizdə yaşayacaq. Dövlət başçısının Xudafərin 
körpüsünə gəlişi, Azərbaycan bayrağını bu tarixi 
abidənin üzərində qaldırması bizim üçün əsl qürur və 
fəxarətdir. Xalqımızın mənəviyyatında, tarixində dərin iz 
buraxan Xudafərin həm də milli qürur məsələmizdir.

Buradaca bir haşiyə çıxım. Cocuq 
Mərcanlıda məscidinin açılışında 
Prezident İlham Əliyevin dediyi 
sözlərdir: “Bu, Şuşa məscidinin 
bənzəridir, ölçülərinə, memarlıq 
üslubuna görə eynidir. Gün gələcək 
biz Şuşa şəhərində erməni vandalları 
tərəfindən dağıdılmış məscidlərimizi 
bərpa edəcəyik”. Şükür ki, o gün o 
qədər də uzaq deyilmiş. Azərbaycanın 
mədəniyyət çevrəsi, dövlətçiliyinin 
və içindən keçdiyi savaşın hüdüdları 
coğrafi əhatəsindən çox-çox böyük-
dür. Vaxtilə Qobustanı ziyarət edən 
səyyah Tur Heyerdalın tariximizlə, 
mədəniyyətimizlə tanış olduqdan 
sonra işlətdiyi o ifadə yadıma düşdü: 
“Bu qədər böyük tarix və mədəniyyət 

bu xalqın coğrafi ərazisinə sığmaz, 
ağlıma yerləşmir. Qənaətim odur 
ki, bu tarix və mədəniyyət onların 
ruhuna sığmışdır. Çünki hər qırıq daşı 
səs çıxarıb musiqi çalır, hər qaya-
sı rəssamlığı öyrədir, qayalardakı 
rəsmlərdən Günəşə boylanır, gələcəyi 
öyrənməyim üçün mənə nişanlar 
göstərirlər...”

Min illərdən gələn uzun, ulu bir yol! 
Nəhayət, 27 sentyabr 2020-ci il. Dirili-
şimizin başladığı o tarix. Otuz il gözlədi 
bu xalq. Ermənistanın daim destruktiv 
mövqedən çıxış etməsi, beynəlxalq 
birlik qurumlarının xalqımızın itki və 
ağrılarına etinasızlığı, ikili standartlarla 
işğala dəstək verməsi sonda bıçağı 
boğaza dirədi. Bunlardan yorulan, 
usanan xalq əl-ələ verib bir yola çıxdı. 
Bu yürüşün başında Ali Baş Komanda-
nı, ordusu, önündə əsgəri, arxasında 
anası, atası, qocası, qız-gəlini sıra-
landı. O gündən bu millətin bələkdəki 
bəbəsindən, ixtiyar yaşlısınacan hər biri 
əsgər oldu. Təkcə Azərbaycan Ordusu 
deyil, böyük bir xalq ordulaşıb nəhəng 
bir güc oldu. Bu ordulaşmış xalqın 
məqsədi-məramı 30 ildən bəri mümkün 
olmayanı gerçək etmək idi.

Ulu öndər Heydər Əliyevin 
vəsiyyətə çevrilmiş deyimi 
gerçəkləşməli idi: “Şuşasız Qarabağ, 
Qarabağsız Azərbaycan yoxdur!”. Bu 
vəsiyyət yerinə yetirilməlidir, necə olur-

sa olsun. Müşkülə çevriləni mümkün 
etməklə gerçəkləşəcəkdi bi vəsiyyət.

Üçrəngli bayrağımız Şuşada 
dalğalanmalıdır. Çünki o bayraq ilk 
dəfə 1990-cı ilin noyabrında ulu öndər 
Heydər Əliyevin təşəbbüsü ilə Nax-
çıvanda dalğalanmış və həmin gün 
Naxçıvan Muxtar Respublikasının 
Dövlət Bayrağı elan edilmişdi. O vaxt 
ulu öndərin bu addımı Azərbaycanı 
müstəqilliyə daha da yaxınlaşdırdı, 
ölkəmizdə gedən proseslərə güclü 
təkan verdi. 

Ulu öndərin ideya və əməllərinin ən 
layiqli və ən sadiq davamçısı Pre-
zident İlham Əliyevin yetkin ictimai-
siyasi xadim, müasir dövlət adamı 
kimi yetişməsində Heydər Əliyev 
məktəbinin böyük rolu olmuşdur. 
İlham Əliyev varis kimi böyük siyasətə 
gəlişi ümummilli lider Heydər Əliyevin 
siyasi, ictimai, əxlaqi məfkurəsi və 
mədəniyyəti üzərində formalaşmışdır. 
Modern düşüncəli və yüksək enerjili 
siyasi xadim kimi İlham Əliyevin keçdi-
yi mənəvi, mədəni, intellektual, siyasi 
məktəb onu bugünkü zəfər zirvəsinə 
yüksəltdi. Hakimiyyətə gəldiyi 17 il 
ərzində Qarabağ onun ən ağrılı yeri 
oldu. Bu müddətdə saysız-hesabsız 
görüşlər keçirdi, hər an problemin həlli 
üçün bir işıq ucu axtardı.

Dövlət başçısı Aprel savaşlarında 
bugünkü zəfərin başlanğıcını qoydu, 
bir daha xalqın güvənini qazandı. 
2020-ci ilin iyulunda Ermənistanın 

Tovuz təxribatında dövlət başçısı əmin 
oldu ki, düşmən qırmızı xətti keçib və 
xalq haqlı olaraq bu təhqirdən xilas 
olmaq istəyir.

Özünün dediyi kimi, ata vəsiyyətini 
həyata keçirməyin zamanı yaxın-
laşırdı. Qarabağ savaşı günlərində 
Türkiyənin “TRT Haber” televiziya 
kanalı müxbirinin: “Mərhum atanızın 
sizə Dağlıq Qarabağla bağlı vəsiyyəti 
olubmu, olubsa nə idi”? – sualına 
Ali Baş Komandan kimi ölkəsini 
qələbəyə aparan İlham Əliyev dedi: 
“Atamın yolu mənim üçün bir işıq 
yoludur. Onun siyasətini davam 
etdirmək mənim onun oğlu kimi və 
Prezident kimi borcumdur. Mən ilk 
dəfə Prezident seçiləndə andiçmə 
mərasimində dedim ki, Heydər 
Əliyev yolu ilə gedəcəyəm, bu yol-
dan dönməyəcəyəm və bu yolun 
Azərbaycan üçün yeganə yol olduğu-
nu demişdim. Bütün sahələrdə-- istər 
xarici siyasət sahəsində, istər iqtisa-
diyyat, sosial, o cümlədən Dağlıq Qa-
rabağ məsələsində bu yola sadiqəm. 
Qısa desəm, atamın vəsiyyəti bun-
dan ibarətdir. Ərazi bütövlüyümüzün 
bərpası bir nömrəli vəzifəmizdir. Ona 
görə atamın yoluna sadiq qalaraq bu 
şərəfli missiyanı icra edirik. İnşallah, 
sona qədər başa çatdıracağıq”.

İnanın ki, çiçəklər ümidə açır, belə 
olmasaydı biz ümidimizi üzsəydik, bu-
günkü möcüzəni yaşamazdıq. Hər gün 
dövlətimizin başçısı ulu öndərin bir 

vəsiyyətini həyata keçirir. Azərbaycan 
Ordusu müzəffər yürüşünü hər 
gün daha inamla və zəfərlə davam 
etdirdi. İşğaldan azad edilmiş yaşa-
yış məntəqələrinin sırasına hər gün 
yeni kəndlər, rayon və şəhərlər əlavə 
olunur. Qorxmaz əsgərlərimizin qarşı-
sında duruş gətirə bilməyən düşmən 
xilas üçün kimlərəsə yalvarsa da, heç 
nə Azərbaycanı öz yolundan saxlaya 
bilmədi. Şanlı ordumuz ən qısa vaxtda 
öz vəzifəsini bütünlüklə yerinə yetirdi 
və Azərbaycanın ərazi büövlüyünü 
təmin edən Ali Baş Komandan İlham 
Əliyev bayrağımızı Şuşada dalğalan-
dırmağa nail oldu.

Ali Baş Komandan Şuşanın fəthini 
xüsusi təntənə ilə təqdim etdi, öncə 

atasına, şəhidlərə və xalqına: “Mən 
bu gün ulu öndər Heydər Əliyevin 
məzarını ziyarət etdim, onun ruhu qar-
şısında baş əydim. Ürəyimdə dedim, 
xoşbəxt adamam ki, ata vəsiyyətini 
yerinə yetirdim. Şuşanı azad etdik! Bu, 
böyük Qələbədir! Şəhidlərimizin, ulu 
öndərin ruhu şaddır bu gün! Gözün 
aydın olsun Azərbaycan! Gözünüz 
aydın olsun dünya azərbaycanlıları!”. 
Beləcə, ata vəsiyyətini yerinə yetirən 
övlad dünyanın ən xoşbəxt övladıdır.

“İnanıram ki, mənim axıra çatdı-
ra bilmədiyim taleyüklü məsələləri, 
planları, işləri sizin köməyinizlə İlham 
Əliyev başa çatdıra biləcək. Mən ona 
özüm qədər inanıram və gələcəyinə 
böyük ümidlər bəsləyirəm”. Bu deyim 
unudulmaz ümummilli lider Heydər 
Əliyevə məxsusdur. Ulu öndər Qara-
bağın işğaldan azad edilməsinin zəruri 
əsaslarını yaratsa da bu arzusuna çat-
maq ona nəsib olmadı. Prezident Ali 
Baş Komandan İlham Əliyev xalqımızı 
Qarabağ Qələbəsinə qovuşdurmaqla 
ulu rəhbərin bu böyük arzusunu da 
uğurla gerçəkləşdirdi. Doğrudan da, 
xalqımızın Qarabağ Qələbəsi çağdaş 
dünyada müşkülü mümkün etmək 
nümunəsidir.

Əminə YUSİFQIZI, 
Yevlaxda çıxan “Kür” qəzetinin 

baş redaktoru, Əməkdar jurnalist 

Xalqımızın qələbəsi çağdaş dünyada 
müşkülü mümkün etmək nümunəsidir

Mümkün olmayanı edə bilmək 
nədir?! Belə işlər insanın zehni 
və fiziki gücü xaricində olur. 

Dünyanın ən müasir silah-sursatını, top-
tüfəngini bir yerə yığsan belə müşkülü 
mümkünə çevirmək olmaz. Müşkülü 
mümkün etmək gücdən əlavə, həm də 
sevgi, güvən və inamla gerçək olur. 
Bu halda dünya üstünə gəlsə də halını 
pozmazsan, meydandan qaçmazsan, 
əksinə, rəqibin üstünə gedərsən. 
Prezident İlham Əliyevin rəhbərliyi ilə Qarabağın 30 illik işğalına 
son qoyulması müşkülün mümkün olmasının belə nadir 
nümunəsi və təsdiqidir.

